
CULTURA

O Encontro de Escritores Novos analizará as
novas tecnoloxías na literatura
A Sala Normal da Coruña acollerá a xornada 'Da  tinta á pegada dixital', organizado
pola AELG

         

A Sala Normal da Coruña acollerá o próximo sábado 17 de setembro o VI Encontro de
Escritoras/es Novas/os, que este ano analizará a relación da literatura coas novas tecnoloxías. A
Asociación de Escritores en Lingua Galega (AELG) organiza este encontro que, baixo o título Da
tinta á pegada dixital, xirará ao redor das novas linguaxes e da presenza dixital na expresión
escrita e literaria. Deste xeito, o encontro comezará o próximo sábado 17 ás 10.30 horas cunha
conferencia inaugural de Tati Mancebo titulada As revistas literarias na era dixital.
A partir das 12.00 horas, terá lugar a primeira mesa de debate da xornada. Baixo o título Crear
desde a ventá, a poeta Antía Otero, vicepresidenta da AELG, dirixirá un debate no que participarán
Estíbaliz Espinosa, Leo F. Campos e Ana Cibeira. Xa pola tarde, a Sala Normal acollerá a segunda
charla do encontro. A partir das 16.30 horas. Elvira Riveiro coordinará a conversa na que estarán
presentes María Xesús Nogueira, Montserrat Pena e Gaspar Domínguez. Finalmente, o VI
Encontro de Escritoras/es Novas/os concluirá cun recital titulado Suxeitos música. As mantedoras
deste acto serán as autoras Andrea Nunes, Berta Dávila e María Rosendo.
Todo o encontro celebrarase o sábado 17 na Sala Normal da Coruña, situada no Paseo de Ronda
47. Deste xeito, este Encontro mantense na Coruña, pero trasládase do Kiosko Alfonso -onde se
celebrou o ano pasado- á Sala Normal.

Recital do encontro de escritores novos do ano pasado




